
JABBOR ESHONQULOY,
filologiya fanlari doktori, professor

ZABARDAST FOLKLORSHUNOS OLIM

urkiyada hurmati baland bo‘lgan, chin dildan
gadrlaydigan ustoz va do‘stlarimiz ko‘p. Shun-

ing uchun bu mamlakat o‘z uyimizday qadrdon
bo‘lib qolgan. Turkiyada qadrdon ustoz va do‘st bo‘lib qol-
gan olimlarning har birining ilmda ham, hayotda ham tur-
kiy xalglar ilm fani rivojida ham o‘z o‘rinlari bor. Bular
. orasida filologiya fanlari doktori, professor Ismat Chetin
~ (Ismet Cetin) alohida ajralib turadi.
7 Ismat Chetin (Ismet Cetin) bilan ilk tanishuvimiz
1997-yilda noyabr oyida bo‘lgandi. Biz “Turkiy xalqlar
dostonlarini turk tilida nashr etish” loyihasida ishtirok
etish uchun ustoz To‘ra Mirzayev va Mamatqul Jo‘rayevlar
bilan Anqaraga borgandik. Turkiyalik juda ko‘p hamkasb-
larimiz bilan, jumladan, Ismat Chetin bilan shu anjumanda tanishdik. Shu uchrashuvda u bizga
“Qizil olma” kitobini sovg‘a gilgandi. Adashmasam, kitob nashrdan endigina chiqqandi[2.90].

Uyga qaytgach, bir oy davomida shu kitobni o‘qishga to‘g‘ri kelgan. Bu kitob turkiy xalqlar
folklorida muhim o‘rin tutuvchi olma ramzining badiiy talginiga bag‘ishlangandi. Olma ramzi
to‘grisida garchi bizda ham maqolalar, ilmiy izlanishlar chop etilgan bo‘lsada, turk olimining
masalaga yondoshuvi, har bir faktni erinmay tadqiq etgani meni hayratga solgandi. Turkiyalik
hamkasblarimizda muhim jihat borki, tahsinga loyiq: har qanday masalaga bitta xalq folklor na-
munalari doirasida emas, butun turkiy xalqlar kengligida qarashga harakat qilish. Bitta kitobni
o‘qiy turib jamiki turkiy xalqlarning shu masalaga taalluqli qarashlari bilan tanishish imkoniyati
bo‘ladi. Bu folklor namunalarini qiyosiy o‘rganishda muhim ahamiyat kasb etadi. Shu shu men
kitob muallifini “Qizil olma” egasi” deb ataydigan bo‘lgandim.

Qizil olma, shunchaki ramz emas. U milliy madaniyatimiz, azaliy qadriyat va an’ana,
ajdodlarimizning qadim tushuncha va tasavvurlarining bir parchasi. Bu an’ana va qadri-
yatlar qo‘riqchisi, davomchisi va egasi esa xalqimiz, shu xalq vakillari bo‘lgan tadqiqotchi
olimlardir.

Qizil olmalarga inonch hali bor ekan, olimlarimiz uning mohiyatini anglatishga, qadim
rishtalarni bugungi kun bilan bog‘lashga harakat qilar ekan, ajdodlar va avlodlar o‘rtasi-
dagi bog‘liqlik rishtalari, eng muhimi tili, tarixi va madaniyati bir bo‘lgan xalqning birligi
va jipsligi yanada mustahkamlanaveradi.

Keyinchalik biz Ismat Chetin (Ismet Cetin) hamda yangamiz Aysha Yiicel Chetin bilan xuddi
tug‘ishganlardek yaqin bo‘lib ketdik. Ismat Chetin yanga bilan ko‘p bora yurtimizga keldi, biz
ko‘p bora ularning uylarida mehmon bo‘ldik. Har gal uchrashganda taqdir shunday insonlarga
duch qilganiga shukrona qildik. Hozirgacha bu yaqinligimiz davom etib kelmoqda.

Ba’zan Ismat og‘a O‘zbekistonlik bo‘lsa kerak, degan xayolga boraman. An’ana va qadriyat-
larga yondoshuvda, keksalarga hurmati, kichiklarga izzati, ayolga, jamiyatga munosabati, kasbiga

(124 ) 2024-yil, 3-son (13) Adabiy meras. llmiy jurnal




sodigligi xuddi o‘zimiz kabi. Bunga ehtimol, Turkiyaning Sivas viloyatida tug‘ilganligi sabab-
dir?! Men uchun qadrdon bo‘lgan Ismat Chetin va do‘stimiz Vali Savash shu tuproqdan.

Ilmiy anjumanlar tufayli bu viloyatda ko‘p marta bo‘lganman. Men uchun Turkiyaning Is-
tanbul, Angara, Konya, [zmir, Chagsma, Oydin, Bursa, Bolu, Alanya, Mersin, Urfa kabi shaharlari
qanchalik gadrdon bo‘lsa, Sivasning o‘zgacha tafti bor. Bu yerning odamlarining yuz ko‘rinishlari,
soddaligi, samimiyati bilan o‘zimizning odamlarga ko‘proq o‘xshab ketadi.

Ba’zan o‘ylab qolaman, balki, bu ikki inson bilan qadrdon bo‘lib ketishimizga shu tuprogning
ham hissasi bordir? Ismat Chetinning aynan folklorshunos bo‘lib yetishishida nazarimda u tug‘il-
gan yerning o‘rni va ahamiyati katta. Biroq uning hayoti, umri butun Turkiya va turkiy davlatlar
bilan bog‘liq holda kechmoqda, desam xato bo‘lmaydi.

Ismat Chetin Sivasda tug‘ilgan bo‘lsada, Malatiyada o‘rta maktabni tamomlagan. 1980-yil-
da Firat universitetining fan va adabiyot fakultetini tamomladi. 1988-yilda G*‘ozi universitetida
magistrlik darajasiga ega bo‘ldi. 1995-yilda esa “Turkiy xalqlar folklorida Hazrati Ali jang-
nomalari” nomli doktorlik dissertatsiyasini muvaffaqqiyatli himoya qildi. Keyinchalik dotsent,
professor ilmiy unvonlariga ega bo‘ldi.

Ismat Chetinning ilmiy faoliyati ko‘proq G*ozi universiteti bilan bog‘liq bo‘lsada, bir muddat
Turkistondagi Ahmad Yassaviy xalqaro universitetida ham talabalarga saboq berdi.

Nazarimda Ismat Chetin Turkiyadagi yaxshi pedagoglardan biri. Shuning uchun bo‘lsa ker-
ak bir muddat Gozi universitetining ta’limga yo‘naltirilgan institutini boshqardi. Eng muhimi,
oddiy o‘qituvchimi, professor yoxud institut mudiri bo‘ladimi, hech o‘zgarmadi: biz bilgan, biz
qadrlagan, biz mehr qo‘ygan Ismet og‘aligacha qolaverdi.

Ismat Chetin ko‘p ustozlarning sabog‘ini olgan, mehrini ko‘rgan. Shuning uchun u o‘z us-
tozlarining hurmatini joyiga qo‘yishni yaxshi biladi. Ahmad Bijon Erjilasun, Umay Gunay kabi
ustozlar nomini hamisha hurmat bilan tilga oladi. Ularning hayoti va ilmiy merosiga bag‘ishlan-
gan ilmiy anjumanlar tashkil etadi, kitoblar chop ettiradi. Men Ismat Chetinning oz ustozlariga
bo‘lgan hurmatini ko‘rib ko‘p marta havas qgilganman.

Ismat Chetin faqatgina folklorshunos olimgina emas, u zamonaviy adabiyotni ham juda
nozik his qiladigan, teran ilg‘aydigan olimlardan biri. Uning Ozarbayjonlik shoir Baxtiyor Va-
hobzodaga, O‘zbekistonlik ijodkorlarga bag‘ishlab nashr etgan kitoblarida olimning teran nigohi,
noshirlik tajribasi ham aks etib turadi.

Ismat Chetin ilmiy anjumanlarni mahorat bilan tashkil etadigan yaxshi tashkilotchi ham.
2000-yilda Ismat Chetin Mersin shahrida folklorga bag‘ishlangan xalqaro anjuman tashkil et-
ganda ustoz To‘ra Mirzayev bilan ishtirok etgandik. Keyinchalik ustozimiz shu anjumandan ol-
gan taassurotlarini uzoq vaqt gapirib yurdi. Dunyoning turli burchaklarida yashab ijod qilayotgan
folklorshunos olimlarning ilmiy maqolalari joy olgan ushbu anjuman to‘plami turkiy xalqlar folk-
lor namunalarini tadqiq etishda muhim manba bo‘lib xizmat qiladi, deb o‘ylayman. Keyincha-
lik, Ismat Chetin Anqara, Sivas, Bolu, Bursa kabi boshqa shaharlarda tashkil etgan anjumanlarda
ishtirok etish nasib etdi.

Ilmda o‘z o‘rniga ega bo‘lgan ustoz olimning ko‘plab shogirdlari bor. Shogirdlariga otadek
g‘amxo‘r, akadek mehribon bo‘lgan holatlarni ko‘rganman. O‘zi tajribali pedagoglarda ustozlar xud-
di otaday yoxud do‘stingday eng yaqiningga aylanadi. O‘rtadagi chegaralar yuqoladi. Ustozda sho-
girdga nisbatan katta bir mehr, shogirdda esa ustozga nisbatan ulkan ishonch mustakahkamlanadi.

Ismat Chetinning nafaqat turkiyalik tadqiqotchilari, balki Qozog‘iston, Qirg‘iz Respublikasi,
Ozarbayjon kabi davlatlarda ko‘plab shogirdlari, hammaslaklari bor. Ko‘pchilik tadqiqotchilar Is-
mat Chetinni o‘ziga ustoz deb bilishadi.

Men ham Ismat Chetinni o°zimga ustoz deb bilaman. Uning “Qizil olma”, “Turk adabiyotida

Hazrati Ali jangnomalari”, “Turk xalq dostonlari”, “An’anaviy turk teatri”, “Dursun Fakihning
hayoti va adabiy shaxsiyati” kabi o‘nlab kitoblari qiyosiy folklorshunoslik masalalarini yoritishda
eng qimmatli manba bo‘lib xizmat qilmoqda. Qolaversa, Ismat Chetin O‘zbekiston Respublikasi
Fanlar akademiyasi Alisher Navoiy nomidagi Davlat adabiyot muzeyi tomonidan chop etiladigan
“Adabiy myeros” jurnalining tahrir hay’ati a’zosi. Muntazam ravishda o‘z maqolalari bilan qat-
nashib turadi, tahririyatga kelgan turkcha maqolalarga hakamlik qiladi.

Ismat Chetin ko‘p marta O‘zbekistonda bo‘lib o‘tgan anjumanlarga kelgan. 2023-yili Sirdar-
yoning Guliston shahrida bo‘lib o‘tgan Xalqaro baxshichilik san’ati festivali doirasida bo‘lib
o‘tgan ilmiy anjumanda o‘zining ma’ruzasi bilan ishtirok etgan, anjuman ishtirokchilarida katta
taassurot qoldirgandi.

Ismat Chetinning ilmiy tadqiqot doirasi nihoyatda keng. U turkiy xalqlarning mifologik tasav-
vurlari, inonch e’tiqodlari bilan bir qatorda, baxshichilik san’ati, afsona va rivoyatlar, xalq doston-
lari, folklor va yozma adabiyot munosabatlari masalalarini qamrab olgan tadqiqotlar yarata oldi.

“An’anaviy Turk teatri” (Geleneksel Tiirk Tiyatrosu) kitobi xalq tomosha san’ati tadqiqiga
bag‘ishlangan[3.80]. Faqat Turkiyada emas, balki, barcha turkiy xalqlarda bu san’at tadqiqiga
bag‘ishlangan tadqiqotlar barmoq bilan sanarli. Bu mavzu hali yetarli tadqiq etilmadi. Vaholanki,
bu san’at turkiy xalqlarning eng qadimiy va boy san’atlardan biri hisoblanadi. Folklordagi juda
ko‘p san’at turlari ildizlari ana shu san’atga borib taqaladi va uning ildizlari mavsum marosim
bilan chamcharchas bog‘liq. Shu nuqtai nazardan Ismet Cetinning mazkur kitobi bundan keyin
ushbu mavzuning atroflicha tadqiq etilishida muhim ahamiyat kasb etadi.

Xalq dostonlari turkiy xalqglar folklorida eng qo‘p tarqalgan, qadimiy va boy janrlardan biri
hisoblanadi. Ismat Chetin o‘zining “Turk xalq dostonlari” kitobida doston janrining o‘ziga xos
xususiyatlari, variant va versiyadagi o‘xshash va farqli jihatlar, motiv va syujetdagi o‘ziga xos-
liklar, ijodkor mahorati bilan chambarchas bog‘liq ekanligini tadqiq etadi[1.260].

Olimning “Turk xalq dostonlari” kitobi o‘nta bo‘limni 0‘z ichiga qamrab olgan. Dastlabki
to‘rt bo‘limda doston atamasi, dostonlar bilan bog‘liq manbalar, dostonlar tasnifi va doston ijrochi-
lari haqida so‘z yuritiladi.

Doston ijrochilarini: Oqin, jirov, baxshi, maddoh oshiqlarga bo‘lib o‘rganadi. Garchand kitob
mugqovasida Turkiya materiallari asosida deyilgan bo‘lsada, Ismat Chetin har bir bo‘limda, nazariy
masalalar tahlilida umumturkiy materiallar tahlilidan kelib chiqib yondoshganligining guvohi
bo‘lamiz. Keyingi ikki bo‘limda ijrochi dostonchilar va ularning ijro o‘rni, ijro makoni haqida fikr
yuritiladi. Yettinchi bo‘limda dostonchilik an’analarida shakl va uslub o‘ziga xosligini, sakkizin-
chi bo‘limda she’riy uslub, so‘ngra epik asar qahramonlari, zamon va makon, so‘nggi bo‘limda
evrilish motivlarini tahlil etadi.

Aslida bu bo‘limlarning har biri alohida bir tadqiqot mavzusi bo‘la oladi. Olim masalaga keng
yondoshganligini ko‘ramiz.

Xalq ijodi namunalarini millat oydinlari “Oltin beshik” deb atagan edi. Chunki, xalq dostonlari
shunchaki, badiiy so‘z san’ati namunasigina emas, balki xalqning tarixi, qadim madaniyati bilan
chambarchas bog‘liq jarayon. Turkiy xalqlarning tili, tarixi va madaniyati bir ekanligini hamisha
urg‘ulab turadigan san’at, ta’bir joiz bo‘lsa, folklor san’ati turkiy xalqlarni birlashtirib turuvchi
ma’naviy makondir. Shunday ekan uni tadqiq etuvchi olimlar, ijodkorlar ham oltin beshik egalari
hisoblanadi.

Turkiy dunyo oltin beshigining egalaridan biri, ham ustoz, ham qadrdon akamiz Ismat Che-
tinni qutlug® yoshi bilan tabriklab, yana uzoq yillar ilm yo‘lida tolmay faoliyat yuritishini tilab
qolamiz.

